
 
O.P.D. HOSPITAL CIVIL DE GUADALAJARA 

“YAMAHTIK TLAYOLMELAWALLI” 
 
 
Ni ˀIyokachiwani Katekichiwani Hospital Civil tlen Guadalajara mopantiya ˀipan ˀohtli 
Coronel Calderon 777,  Kalpolli El Retiro, Código postal 44280, ya ˀitechpowilis kitekowis 
nochi ˀamatohkayotl tlen kisentilihtiyah. 
 
 

ˀAmatlanawatilistli kampa moˀamatlaltok kenihki motekowis ˀamatohkayotl 
 
Ni Kaltekichiwani kitekowiya nochi ˀamatohkayotl kenihki moˀamatlaltok ˀipan 
tlanawatilistli, ˀipan tlanawatilli 6, ˀipan nechikolli A, tlahtlapaktli II wan 16 ˀipan ˀome 
nechikoltsin tlakwiloltsin tlen Weyi Tlanawatilistli tlen Mexihko ˀAnawak, nohkiya ˀipan 
tlanawatilli 9, tlahtlapaktli V tlen Weyi Tlanawatilistli tlen Xalˀixko ˀAltepetl, noˀ ˀipan 
tlanawatilli 1 tlen Tlanawatilistli tlen kimokwitlawiya nochi ˀamatohkayotl tlen 
kiˀahkokwitok ni Xalˀixko ˀAltepetl wan tlen ˀiˀaltepetlatilantli, nohkiya kenihki 
moˀixmatiltihtok ˀipan tlapowalistli 20, 21, 23, 25 tlanawatiltlahtlakayotl XV, XVII wan XX, 
ˀipan Tlanawatilli tlen Tematiltilistli wan teˀixmatilistli tlen nochi tekowitlahtolli tlen ni 
Xalˀixko ˀAltepetl wan ˀIˀaltepetlatilantli.  
 
 

Tlen ka ˀika motekowis nochi ˀamatohkayotl 
 
Nochi ˀamatohkayotl tlen mosentilis motekowis ˀika:  
 

 ˀIka tepahtilistli tlen nikan motemaktiliya  
 ˀIka tlamachtilistli, tlatsintokilistli wan sekihnok tekichiwalli tlen tehpatilistli, pampa 

ni Kaltekichiwalistli nohkiya Kaltlamachtili Hospital tlen Universidad tlen 
Guadalajara.  

 ˀIpan tekixelolli tlatechpowilli, ˀipan tominpowalistli, tlakowalistli, 
tomintlaxitlawalistli, ˀipan se tlateˀilwilistli, kenihki moyaltiya tomin ˀipan 
tlakowalistli, tekitl tlaxtlawilli, tlateˀilwilli tlen chiwas, sekih tlahtlanilistli tlen 
motlahtlaniyah kimatiseh tekichiwalli tlen kichiwah wan tlen ˀamamokwitlawilistli, 
nohkiya ˀipan sekihnok nechikoltlamachtilistli kampa tikinkakilis sekihnok, kampa 
nochimeh mokakiliyah.  

 Kema kintlapehpeniseh wan kintekimakaseh yankwikeh tekichiwaneh ˀipan ni 
kaltekichiwalli.  
 

 
ˀamatohkayotl tlen motekowiya 

 
Kenihki titekichiwas kenihki nikan tikˀamatlaltokeh tlen tlayolmelawalistli, tihnekiliseh ni 
ˀamatohkayotl:  
 

 Tohkayotl 
 Xiwitl 
 tla tlakatl o siwatl 
 Kampa timochantihtok 



 Tlapowalli tlen tepostlanohnotsalli kampa mitsnohnotsaseh 
 Motokatlatsohkwilolis 
 Motlapowalis tlen ka ˀika titlaxtlawa tlen motlatechpowilis (RFC) 
 Motlapowallis tlen ka ˀika mitsˀamatlaltokeh kampa tiˀ ewani (CURP) 
 Motlapowallis tlen (INE) 
 ˀamatlapowalistli tlen ka ˀika tikisa tipaxalos seyok weyiˀaltepetl  
 Kampa titlakatki 
 moteposmekayotlanohnotsalis 
 tlen titekichiwa 
 Tla timonamiktihtok  
 Moweyiˀaltepeˀewani  
 Tlahtolli  
 Mosenyeliswan ˀinitohkayo 
 Taya mitspaktiya timawiltis 
 Motlamachtilis 
 ˀAmatlamachtilis 
 Tlamachtilli tlapowalistli tlen ˀika welli titekichiwas.  
 ˀamatlamachtili tlen mitcertificado  
 ˀamatl tlen ka ˀika mitsˀixmati motekichiwal. 
 ˀamatl tlen kampa titekichihtok  
 ˀamatl tlen mitsˀixmatih masewalmeh  
 Sekihnok tekichiwalistli tlen tihchihtok  
 Tekitl tlen tihchihtiwalahtok  
 Tlakopinkayotl  
 Momakpilkopinka 
 ˀAmatl tlen yaotekachiwani 
 ˀAmatl tlen ka ˀika weltikisas tipaxalos seyok weyiˀaltepetl   

 
Nohkiya, wellis monekilis sekihnok ˀamatohkayotl tlen wellis tlawelmalwilli ˀika ta:  

 
 kenihki monakayotlapal 
 kenihki moˀixtioltlapal 
 kenihki motsonkaltlapal  
 sekihnok tlamantli tlen motlakayo 
 mowehkapanka 
 moˀetika 
 kenihki motlakayo  
 Taya moˀeso 
 ADN 
 tlapowalli tlen seguridad social  
 ˀamatlasentilli tlen mokokolis 
 ˀamatlasentilistli tlen tepahtilistli 
 Tlamantli tlen mitsˀihtlakowa o mitskokoltiya   
  Kokolistli  
 ˀamamatilti tlen kokolistli tlen ˀax kwalli motsontekoh.  
 ˀAmatlasiyahkawalistli tlen mitsmakatokeh ˀika kokolistli  
 Tlamitstektokeh mopani 
 Tlatihtolohtok sekihno pahtli tlen ˀaxmoneki. 



 Tla mitspakitiya siwatl, ˀokichtli o seyok 
 kenihki timonemiltiya  
 Tla timasewalli o seyok  
 Katliya moteochiwalnehtokilis  
 Tla tiˀitstok ˀipan se nechikoltekitl 
 ˀamatlaˀihkwilolli kampa nesi nochi tlen kenihki moˀeso, motlakayo wan kenihki 

momoyahtok moˀesomekayo.  
 Kema motlayotipan ˀamo nochi kwalli o kipiya se kokolistli.  
 ˀamatl tlen kampa nesi tla tiwalla seyok weyiˀaltepetl. 
 ˀamatekitl tlen kampa titekichiwa wan tlen tekitlapehpenalistli.  
 Tlapowalistli tlen tlayehyekolli tlen nochi motlakayo  

 
Nochi ˀamatohkayotl nochi motekowis san tlen ka ˀika motlahtlanihtok wan kenihki 
moˀamatlaltok ˀipan tlanawatilli 1, 3 wan 4 tlen Tlanawatilistli tlen Tekichiwani Hospital 
Civil tlen Guadalajara, ˀika motematiltis nochi tekichiwalli tlen nikan temaka wan nikan 
momalwis.  
 
 

Sekihnok tepostli tlen motekowis ˀika mosekotilis nochi ˀamatohkayotl. 
 
ˀamatohkayotl moselis ˀininmako, ˀipan teposmekatitlanili, moselis tlakopinkayotl, wan 
nohkiya tlamantli tlen tepatihketl, tlakopintli tlen motlakayo o tlen se kokolistli, tlen 
monakas, tlen moˀihti wan sekihnok ˀamapahtilli.  
 
Nohkiya mitsyolmelawah, nochi tlakopinkayotl tlen tepahtilli nohkiya mokopinas ˀipan 
tepostlakopinkayotl tlen tlamokwitlawilistli tlen ni kaltekichiwani.  
 

 
Tekichiwalistli tlen kenihki wellis tihchiwas wan kenihki wellis tihtekowis 

motlatechpowilis tlen (ARCO) kenihki tikˀixmatis, tlasenkawalistli, tlamiltilistli o 
timotlahkotlalis tla  ˀaxtikwalmati. 

 
Tikˀixmatis: Motlatechpowilis tihmatis tlen ˀamatohkayo kipixtokeh tlen ta, ˀika tlen 
motekowiya wan kenihki motekowiya.  
 
Tlasenkawalistli: Kwalli timotlahtlanis ma kisenkawakah tla ˀaxkwalli o kipolowa tlen 
moˀamatohkayo. 
 
Tlamiltilistli: Kwalli timotlahtlanis ma motlamilti tekichiwalli kampa kitekowiya nochi 
moˀamatohkayo, nochi kampa mitsˀamaˀikwilohtokeh, ˀamatlasentili wan sekihnok 
teposˀamatlasentilistli tlen ni kaltekichiwani, kema tihmati ˀaxkan kwalli kitekowiyan 
moˀamatohkayo. 
 
ˀAxkan tikwalmati: Nohkiya wellis ˀaxtikwalmatis kenihki kitekowiyah o ma ˀayo 
kitekowikahyok pampa ˀaxka kitekowiya ˀika tlen ka ˀika motlahtlanilihkeh.  
 
Kwalli tihtekowis motlatechpowilis tlen ARCO, wellis tiyas ˀipan tlayekanani tlen Temaltitili 
tlen ni Kaltekichiwani Hospital Civil tlen Guadalajara, ˀika se ˀamatlaˀihkwiloli, tlen ˀamatl 
tlen yawantih mitsmakaseh, wan nohkiya ˀipan Infomex wan teposmekayotlanohnotsalli.  
 



ˀamatlahtlanilistli moneki kipiyas nitlamantli.  
 

 Tohkayotl tlen ˀahkeya ˀitechpowi tlen ˀamatohkayotl wan nohkiya ˀahkeya 
ˀiwaya motenohnochis, tla kipiya.  

 Tla kimati nohkiya ˀitohkayo tlen kaltechiwani tlen kipixtok ˀamatohkayotl.  
 Se kalli kampa wellis kiseliseh se tlayolmelawalli.  
 ˀamatl tlen ka ˀika mitsˀixmatiseh, wan tla kipiya nohkiya tlen ˀahkeya ˀiwaya 

motenohnochis. 
 Ma kiˀihkwilo tlen tlachke motlahtlaniliya tlen ARCO.  
 Ma momachili tlen timotlahtlaniliya wan tlen tlatechpowilistli tihneki tihtekowis.  
 Seyok ˀamatohkayotl o tohkayotl tlen ka ˀika wellis niman kipantiseh 

ˀamatohkayotl  
 
ˀAmo moneki mitsmatiltiseh tla moˀamatohkayo kimakase seyok kaltekichiwani: 

 
 Kema moˀamatohkayo mopantiya nohkiya ˀipan se kaltekichiwani tlen 

teˀamatlaliya o kampa nochimeh wellis kiˀittaseh-  
 Kema mitsˀixpantihtokeh wan mitstlateˀilwihtokeh ˀika tekowihketl  
 Kema kichiwaseh se tlapowalistli, se tlatsintlatokili o kema ˀihkino kinekiliya 

Tlanawatilistli wan ˀaxkan welli momanelos ˀika sekihnok masewalmeh.  
 kema motekowis ˀika tlamalwilistli, ˀika tlamatilistli o ˀika tepahtilistli.  
 Kema motitlanis ˀika seyok tlanowatihketl tlen weyi ˀaltepetl o tlen ˀaltepetlatilantli 

tlen monekiliya.  
 Kema monekilis se kaltekowihketl tlen weyitlanowatiyano o tlen se kaltekichiwani 

tlen ˀaltepetlatilantli. 
 Kema ˀika moˀamatohkayo tiseliya tomintlapalewilistli, seyok tlapalewilli o 

sekihnok tlapalewilistli.  
 Kema ka ˀika motekowis ma mitsmaktili tekowihketl se ˀamatl tlen ka ˀika wellis 

titekichiwas. 
 Kema moneki tematiltiseh nochi ˀamatlasenkawalli tlen kampa walla nochi 

tlamantli tlen moˀaxkayo wan moneki tikˀixnextis kema mitsnekilis tekowihketl  
 Kema timotlahtlaniliya tlamalwilistli wan tepahtilistli o kemah tihneki tikinpalewis 

sekihnok masewalmeh tlen monekiliyah tlamalwilistli.  
 Kema tlanawatilistli ˀamo nelmalwilli 

 
 

Welli kipatlas kenihki ma motekowi moˀamatohkayo 
 
Ta welli tihpatlas kenihki motekowiya moˀamatohkayo.  
 
Nohkiya xihmachili, ˀax nochipa wellis nimantsin tihchiwaseh o tihtlamiltise tlen 
timotlahtlaniya, pampa wellis  ˀonka se tlanawatilistli tlen nechnekilis ma tihtekowikah 
moˀamatohkayo. Nohkiya moneki xihmati kema tihpatlas se tlahki wellis nohkiya ˀayo 
timitspalewiseh ˀika tepahtilistli o wellis motlamiltis tekichiwalli ni kaltekichiwalli.  
 
Tla tihneki tihpatlas tekichiwalli moneki tihtitlanis ˀamatlahtlanilistli ˀipan nechikol 
Tematiltili tlen ni kaltekichiwalli o ˀipan teposmekatlanohnotsalli 
transparencia@hcg.gob.mx  
 
 



 
Tihtlachilis wan tihpatlas tlen malwilli tlayolmelawalli 

 
Ni tlayolmelawalli wellis tihtlachilis ˀipan ˀamatl tla tiyas ˀipan ni kaltekichiwalli, nohkiya 
wellis tihtlachilis ˀipan www.hcg.udg.mx  
 
Nohkiya mitsmatiltiya wellis sekih tlamantli wellis mopatlas o mokwaltlalis pampa 
tlanawatili wellis kinekilis; tlen tekichiwalli tlen ni kaltechiwani; tlen ˀamatlamalwilkayotl; 
tlen sekihnok tlamantli, nohkiya ˀinmechyolmelawaseh tla mopatlas se tlamantli ˀipan 
teposmekayotlanohnotsalli tlen nikan moˀihkwilohtok.   

 
 

 
Kaltlayekanalistli kampa motemowa sekwalli tekitlayehyekolistli wan Tlaxitlawalistli 

Tel. (33) 39 42 44 20 wan 39 42 44 00 Ext. 41135, 
Teposmekayotlanohnotsalli transparencia@hcg.gob.mx 

Coronel Calderón # 777, Kalpolli El Retiro, Guadalajara, Xalˀixko. 
 
 

 

 
 

 
 
  


